
FIZIKA FANINI O’QITISHDA YANGI PEDAGOGIK TEXNOLOGIYA 
ELEMENTLARIDAN FOYDALANISH.

Fayziyeva Xolida Asadovna

fakulteti Fizika kafedrasi o’qituvchisi. 

Buxoro Davlat Universiteti Fizika-matematika 

ozodaraximova454@gmail.com, tel:(93) 688-84-18.

Annotatsiya: Fizika fanini o’qitish jarayonida faqat zaruriy axborotlarnigina tanlab olish 
va o’quvchining o’zlashtirish qobiliyatlariga mos holda ma’lumotlar hajmi miqdoriy o’lchamga 
keltiriladi. Buning uchun innovatsion texnologiyalarni qo’llab, umumta’lim maktablarida fizika 
fanidan darslarning sifatini oshirish, o’quvchilarni darsga qiziqtirish, ijodiy izlanish va mustaqil 
ishlash hamda o’zaro hamkorlikda ishlash ko’nikmalarini shakllantirish masalalari keltirilgan

Kalit so’zlar: Yangi pedagogik texnologiya, innovatsion texnologiya, axborot vositalari, 
interfaol, noan’anaviy dars, ko’rgazma qurollari.

Mamlakatimiz mustaqillikka erishgach Respublika ta’lim sohasida tub o’zgarishlar sodir 
bo’ldi va bu sohada yangidan-yangi islohotlar olib borilmoqda. Umumiy o’rta ta’lim o’quv fanlari 
dasturlari, o’quv adabiyotlari butunlay yangidan qayta qarab chiqildi va kerakli o’zgartirishlar 
kiritildi. Jumladan fizikani o’qitish uslubida ham qator tajribalar to’plandi. Biroq bu sohada 
hal qilinishi kerak bo’lgan muammolarimiz ham yo’q emas. Buni oliy o’quv yurtlariga kirish 
imtihonlarini topshirish natijalaridan aniqlash mumkin.

Bugungi kun fizika o’qituvchisi oldida turgan dolzarb muammolardan biri ta’limning 
zamonaviy texnologiyalarini loyihalash va uni o’qitish amaliyotida qo’llashdir. Fizika o’qituvchisi 
o’quvchilarga fizika fanidan zaruriy bilimlarni beribgina qolmay, ularda fanga nisbatan qiziqish 
uyg’ota olishlari kerakki, natijada bu sohada yaxshi mutaxassis, yetuk kadrlar yetishib chiqishiga 
erishilsin. O’qituvchi o’tgan har bir dars boshqa darsdan farq qilishi, bugungi o’tiladigan dars 
kechagisiga nisbatan mukammal bo’lishi kerak.

Hozirgi paytda fizika fanini oqitishga yangi pedagogik texnologiya kirib keldi. Fizika fanini 
o’qitishda yangi pedagogik texnologiyadan foydalanish samarali natijalar bermoqda. «Pedagogik 
texnologiya bu — ta’lim shakllarini optimallashtirish maqsadida texnik vositalar, inson salohiyati 
hamda ularning o’zaro ta’sirini inobatga olib, o’qitish va bilim o’zlashtirishning barchajarayonlarini 
aniqlash. Yaratish va qo’llashning tizimli metodidir» deb ta’riflanadi.

O’quvchilarda yetarli darajada bilim va ko’nikmalar shakllanishi uchun ular tegishli fizik 
hodisa va qonuniyatlar bo’yicha o’z mustaqil fikrlarini bildirishlari, o’qituvchi yoki boshqa 
o’quvchilar bilan fikr almashishlari zarur bo’ladi. Darsda o’rganiladigan mavzuning mazmunini 
e’tiborga olgan holda o’quvchilarning kichik guruhlarda mustaqil ishlashlari, o’zaro suhbatlar 
tashkil etish, aqliy hujum, didaktik o’yinlar, o’z-o’zini baholash, mustaqil ravishda masalalarni 
yecha olishlarini yo’lga qo’yishdan iboratdir. Mamlakatimiz umumta’lim maktablarida fizika 
fanini o’qitishda ta’limning zamonaviy texnologiyalari-interfaol metodlar qo’llanilmoqda. 
Jumladan, fizika darslarida yangi pedagogik texnologiyaning elementlaridan biri “Zinama-zina” 
metodidan foydalanish mumkin.

Fizika fanini o’qitishda “Zinama-zina” metodini qo’llash.
“Zinama-zina” metodi talabalarda o‘rganilayotgan mavzuni kichik mavzularga ajratilgan holda 

rasm, tasvir, jadval yoki slaydlar asosida o‘rganish ko‘nikmalarini shakllantiradi. Ushbu metod 
talabalarda mavzuni o‘rganishga ijodiy yondashish, shaxsiy fikr, o‘zlashtirilgan tushunchalarni 
tasviriy ko‘rinishlarda ifodalash qobiliyatini rivojlantirishga yordam beradi. Ushbu metoddan 
foydalanish tartibi quyidagicha:

1) o‘rganiladigan mavzu muayyan qismlarga ajratilib, alohida qog‘ozlarda ifodalanadi;
2) talabalar ham matnga mos kichik guruhlarga ajratiladilar;
3) har bir guruhga muayyan qismdagi matn taqdim etiladi;
4) guruhlar o‘zlariga berilgan qism matni bilan tanishib, uning mohiyatini belgilangan vaqt

ichida markerlar yordamida rasm, tasvir, jadval yoki slaydlar shaklida ifoda etadilar;
5) belgilangan vaqt tugagach, guruhning bir nafar a’zosi o‘zlari bajargan ish bilan jamoani 

tanishtiradi;
6) barcha guruhlarning ishlari tinglangach, jamoa tomonidan o‘rganilgan mavzuning umumiy 

obrazi kichik mavzular mohiyatini yorituvchi rasm, tasvir, jadval yoki slaydlar asosida mantiqiy 
ketma -  ketlikda yozuv taxtasida zinama -  zina ko‘rinishida joylashtiriladi;

7) o‘qituvchi guruhlar tomonidan taqdim etilgan ishlarga izoh berib, zarur o‘rinlarga 
o‘zgartirishlar kiritadi;

8) guruhlarning ishlari ularning mazmuni, sifati va dizayniga ko‘ra baholanadi (baholash 
jarayoni rangli kartochkalar vositasida amalga oshiriladi, ya’ni, talabalar o‘zlari sifatli deb topgan 
ishni rangli kartochkalar yordamida belgilaydilar (ish ustiga kartochka yopishtiriladi), eng ko‘p 
kartochkaga ega ishga yuqori ball beriladi).

Metodni qo‘llashda talabalar quyidagi shartlarga amal qiladilar:
1) kichik mavzular bo‘yicha imkoni boricha ma’lumotlarni to‘la bayon eta olishlari lozim;
2) kichik guruhlarning ishlariga baho beradilar.
Xulosa qilib aytadigan bo’lsak, zamonaviy texnologiyalarni qo’llab, o’quvchilarni 

izlanuvchanlikka, ijodiy fikr yuritishga, ish natijalarini tahlil qilishga, bilim olishlarini faollashishiga, 
o’qitishning mazmunini differensiallashuviga, bilimlarini modellashga va mustaqillikga o’rgatadi, 
turli o’quv vositalaridan kompleks foydalanishga ko’niktiradi.

Adabiyotlar ro’yxati
1. A.A. Rasulev, M.M. Haydarov “ O’qitishning interfaol metodlari ” o’quv- uslubiy 

qo’llanma,T.2015.
2. P. Habibullayev, A. Boydedayev, A. Bahromov, K. Suyarov, J. Usarov, M. Yo’ldosheva 

“Fizika” 9-sinf darslik. Toshkent-2019.

Март | 2022 10-кисм
31

Тошкент


